
Yeni tarixi dövrün vəzifələrini və 

hədəflərini müəyyən etmək baxımından 
Azərbaycan Respublikasının Prezidenti 
İlham Əliyevin andiçmə mərasimi xüsu-
si əhəmiyyətə malik olan mühüm siyasi 
hadisədir. 

Andiçmə mərasimi Azərbaycan dövlə-
tinin müstəqillik tarixinin şərəÀi bir döv-
rünün yekunu, ölkəmizin həyatında yeni 
tarixi mərhələnin başlanğıcıdır. 

Prezident İlham Ԥliyev Azərbaycan 
Respublikasının Milli Məclisində 2024-cü 
il fevralın 14-də keçirilən andiçmə mə-
rasimində müstəqil dövlətimizin keçdiyi 
keşməkeşli və şərəÀi inkişaf yolunun əsas 
nəticələrini təhlil edərək obyektiv surətdə 
dəyərləndirmişdir. Azərbaycan xalqının 
lideri keçilmiş yola nəzər salarkən ilk növ-
bədə, haqlı olaraq, ölkəmizin ərazi bütöv-
lüyünün təmin edilməsi sahəsindəki tarixi 
zəfərləri diqqət mərkəzinə çəkmişdir. 

Dövlət başçısı mövcud reallığa uyğun 
olaraq ərazi bütövlüyünün təmin edilməsi 
məsələsinə bir-birini tamamlayan iki mər-
hələ üzrə qiymət vermişdir. İlk növbədə 
44 gün ərzində Qarabağda qazanılan =əfər 
“şanlı tarixi hadisə” kimi qiymətləndiril-
mişdir: “Verdiyim vədlər arasında, təbii 
ki, ilk növbədə, ərazi bütövlüyünün bər-
pası idi. O vaxt (2003-cü ildə - İ.H.) və 
ondan sonrakı illərdə... demişdim ki, heç 
vaxt Azərbaycan xalqı öz ərazisində ikin-
ci erməni dövlətinin yaradılmasına imkan 
verməyəcək və nəyin bahasına olursa-ol-
sun biz öz torpaqlarımızı azad edəcəyik... 
Azərbaycan xalqı bir yumruq kimi bir-
ləşərək Vətən müharibəsi nəticəsində tor-
paqlarımızın böyük hissəsini azad etmişdir. 
300-dən çox şəhər və kənd azad olmuşdur, 
o cümlədən bizim mədəniyyət paytaxtımız 
Şuşa şəhəri işğaldan azad edilmişdir. Biz 
qan tökərək, şəhidlər verərək, tarixi ədalə-
ti bərpa etdik. Allah şəhidlərimizə rəhmət 
eləsin. Biz onların və on minlərlə Azərbay-
can gəncinin şücaəti, fədakarlığı sayəsində 
bu gün azad Qarabağda yaşayırıq, ərazi 
bütövlüyümüzü bərpa edən, öz ləyaqətini 
bərpa edən xalq kimi qururuq, yaradırıq... 
İkinci Qarabağ müharibəsi bizim şanlı ta-
riximizdir... Biz döyüş meydanında cəmi 
44 gün ərzində Ermənistan ordusunu tama-
milə darmadağın etmişik.”

Prezident nitqində Azərbaycanın ərazi 
bütövlüyünün təmin olunması üçün 2023-
cü ilin sentyabr ayında keçirilmiş birgünlük 
hərbi əməliyyat haqlı olaraq “çoxəsrlik ta-
riximizdə xüsusi yerə malik tarixi hadisə” 
hesab edilmişdir. İlk dəfə olaraq Azərbay-
can Respublikasının bütün ərazisinin döv-
lətimizin nəzarətinə qaytarılması, üçrəngli 
dövlət bayrağımızın torpaqlarımızın hər 
yerində dalğalandırılması birgünlük anti-
terror tədbirlərinin “tarixi hadisə” adlandı-
rılmasına tam əsas verir: “Sentyabr ayında 
keçirilmiş antiterror əməliyyatı bir daha Si-
lahlı Qüvvələrimizin gücünü göstərdi. Cəmi 
bir neçə saat ərzində Ermənistan ordusunun 
təxminən 1� minlik ekspedisiya korpusu 
tamamilə iÀic vəziyyətinə salınmışdır və 
onlar ikinci dəfə kapitulyasiya aktına imza 
atmağa məcbur olmuşlar. Bununla da Azər-
baycan ərazisində separatizmin kökü kəsil-
di. Bununla da Azərbaycan həm ərazi bü-
tövlüyünü, həm də dövlət suverenliyini tam 
bərpa etdi. Bu, tarixi hadisədir və bu tarixi 
hadisə bizim çoxəsrlik tariximizdə xüsusi 
yerə malikdir.”

Prezident İlham Ԥliyevin qiymətlən-
dirmələrində ərazi bütövlüyünün tam tə-
min edilməsinin mənbəyinin Azərbaycan 
xalqı olduğu xüsusi vurğu ilə qeyd edil-
mişdir. Bundan başqa, Prezidentimiz tərə-
findən xalqımızın birliyi və həmrəyliyi, 
Azərbaycan Ordusunun gücü və qüdrəti, 
gənc əsgərlərin vətənpərvərliyi, multikul-
tural dəyərləri kimi mühüm amillər Vətən 
müharibəsində Qələbəmizi təmin edən 
əsas faktorlar kimi dəyərləndirilmişdir.

Prezident İlham Ԥliyev Azərbaycanda 
yaşayan müxtəlif xalqların birliyi və həm-

rəyliyini həm Qarabağ müharibəsindəki 
tarixi =əfərin qazanılması və həm də ölkə-
mizə xaricdən edilən təhdidlərin qarşısının 
alınması üçün ən zəruri faktorlardan biri 
hesab etmişdir. Dövlət başçımızın nitqin-
də azərbaycançılıq ideologiyası əsas bir-
ləşdirici faktor kimi əsaslı şəkildə diqqət 
mərkəzinə çəkilmiş və bu sahədə qarşıda 
duran vəzifələrə işıq salmışdır: “Azər-
baycançılıq ideologiyası, azərbaycançılıq 
prinsipləri Azərbaycanda çoxdan bərqərar 
olub.”

Prezident İlham Ԥliyevin andiçmə mə-
rasimindəki nitqi müstəqil dövlətimizin 
yeni tarixi dövrü üçün mükəmməl dövlət 
proqramıdır. Xalqımızın və dövlətimizin 
yeni tarixi dövrdəki strategiyası və takti-
kasını özündə əks etdirən dərinməzmunlu 
və praqmatik ruhlu bu nitqdə bütün is-
tiqamətlər üzrə yaxın və uzaq dövr üçün 
xalqımızın və müstəqil Azərbaycan dövlə-
tinin qarşısında duran ən mühüm vəzifələr 
əsaslandırılmış  şəkildə bəyan olunmuşdur. 
Başqa sözlə, Prezident İlham Ԥliyevin irəli 
sürdüyü müddəalar Azərbaycan Respubli-
kasının mükəmməl Yol Xəritəsidir.

Azərbaycan Respublikasında post-mü-
haribə dövründə Silahlı Qüvvələrin inkişaf 
etdirilməsi, güclü hərbi-sənaye komplek-
sinin formalaşdırılması, sərhədlərimizin 
daha da möhkəmləndirilməsi prioritet 
məsələlərdən biri kimi həmin nitqdə irə-
li sürülmüşdür. İran İslam Respublikası 
ilə həmsərhəd olan işğaldan azad edilmiş 
ərazilərdə sərhədlərimizlə əlaqədar bütün 
məsələlərin həlli də orada öz əksini tap-
mışdır. 

dox əlamətdar haldır ki, Ermənistan 
Respublikası ilə də şərti sərhədlər müəy-
yən olunmuş və sərhədçəkmə işində mü-
hüm bir nailiyyət baş tutmuşdur. Azər-
baycan Respublikasının Qazax rayonu ilə 
Ermənistan Respublikasının sərhədlərinə 
ilk sərhəd dirəkləri basdırılmışdır. , Qa-
rabağ müharibəsi zamanı Qazax rayonu 
ərazisində işğal edilmiş 4 kənd heç bir 
hərbi əməliyyat keçirmədən Azərbaycan 
Prezidenti, müzə൵ər Ali Baş Komandan 
İlham Ԥliyevin iradəsi ilə azad edilmişdir. 
Azərbaycan dövləti Ermənistanla razılaş-
dırmaqla Qazax rayonunun işğaldan sülh 
yolu ilə azad edilmiş kəndlərinin ətrafında 
olan ərazilərdə delimitasiya tədbirlərinin 
həyata keçirilməsini davam etdirməkdə-
dir. Bu, postmüharibə dövrünün ən böyük 
hadisələrindən biri olub, Böyük Sülh sazi-
şinin bağlanmasına doğru atılmış mühüm 
addımdır. Artıq həmin ərazilərdə Azərbay-
can Respublikasının Sərhəd Qoşunlarının 
hərbi hissələri yerləşdirilərək əsgəri xid-
mətə başlamışlar.

Azərbaycan Respublikasının Preziden-
ti yeni tarixi mərhələnin zəruri çağırışların-
dan bəhs edərkən texnoloMi inkişaÀa əlaqə-
dar problemlərin həllini diqqət mərkəzinə 
çəkmişdir. Problemin dünya ölkələri üçün 
əhəmiyyətini nəzərə alan ölkə rəhbəri 
məsələnin aparıcı istiqamətlərini önə çək-
məklə yanaşı, mövzuya kompleks şəkildə 
yanaşaraq, bu sahə üzrə bütün zəruri təd-
birləri tam halda həyata keçirməklə müsbət 
nəticə əldə etməyin mümkünlüyünü diqqət 
mərkəzinə çəkmişdir: �Vacib vəzifələrdən 
biri texnoloMi inkişafımızdır. Bu gün ...tex-

noloMi inkişaf və üstünlük böyük əhəmiy-
yət daşıyır. ...Biz, əlbəttə ki, ...texnoloMi in-
kişafa böyük dəstək veririk, ancaq ... kadr 
hazırlığı olmadan heç bir texnoloMi yenilik 
kifayət etməyəcək.

...TexnoloMi inkişaf, rəqəmsallaşma, 
kibertəhlükəsizlik, süni intellektin tətbiq 
edilməsi – bütün bunlar bizim gündəlik hə-
yatımızın əlamətlərinə çevrilməlidir. Döv-
lət qurumları, özəl sektor və cəmiyyətin 
bütün digər seqmentləri buna hazır olma-
lıdırlar. Ԥks-təqdirdə, biz geridə qalacağıq.

... Hesab edirəm ki, bütün qurumlar və 
eyni zamanda, cəmiyyət bunu da vəzifə 
kimi bilməlidir və görməlidir.”

Azərbaycan Respublikasında ,V Səna-
ye İnqilabının çağırışlarının ölkə reallıqları 
ilə əlaqəli şəkildə dəyərləndirilərək, həyata 
keçirilməsi istiqamətində atılan addımlar 
bütün sferalarda texnoloMi proseslərin miq-
yasının genişləndirilməsini şərtləndirir. Bu 
proses iqtisadiyyatda və xüsusən də yeni 
sənayeləşmə hərəkatında daha aydın şə-
kildə müşahidə olunur. Süni intellekt artıq 
Azərbaycan iqtisadiyyatına və yeni səna-
yeləşməyə doğru irəliləməkdədir. glkə-
mizdə rəqəmsal transformasiyaların tət-
biqi imkanlarının genişlənməsi nəqliyyat, 
avtomatik idarəetmə sistemləri, müdafiə 
sənayesi, rabitə sektoru və digər sahələr-
də yeniləşmə və inkişafa stimul verir. Elm 
sahəsində süni intellektə və rəqəmsal in-
kişafa, smart texnologiyalarına diqqətin 
artması bu istiqamətdə məqsədyönlü proq-
nozlaşdırılmaların aparılması və yüksək 
ixtisaslı mütəxəssislərin hazırlanması yo-
lunda perspektivlər açır. 

Məlum olduğu kimi, Azərbaycan 
Respublikasında həmişə Türk dünyası 
ilə əlaqələr müstəqil dövlətimizin diqqət 
mərkəzində olmuşdur. Türk Dövlətləri 

Təşkilatının 3 oktyabr 2009-cu il tarixdə 
Naxçıvanda keçirilən =irvə toplantısında 
təsis edilməsi təsadüfi olmayıb, bu məsu-
liyyətli və zəruri vəzifənin həyata keçiril-
məsində ölkəmizin aparıcı rolunun ifadəsi 
aydın görünür. Ulu öndər Heydər Ԥliyevin 
Azərbaycan – Türkiyə münasibətlərinə 
aid irəli sürdüyü “Bir millət – iki dövlət” 
formulunun genişlənərək Türk dünya-
sı ölkələrində qarşılıqlı inteqrasiyasının 
düsturuna çevrilməsi də ölkəmizin türk 
dövlətləri ilə əlaqələrə  göstərilən böyük 
diqqətin ifadəsidir. Prezident İlham Ԥliyev 
andiçmə mərasimində  bu barədə demişdir: 
“Türk Dövlətləri Təşkilatı çərçivəsində 
səylərimizi davam etdirməliyik. Bu, bizim 
üçün prioritetdir. dünki, bu, bizim ailəmiz-
dir. Bizim ailəmiz Türk dünyasıdır”. 

Mərasimdə səsləndirilmiş strateMi əhə-
miyyətə malik bu fikirlərdən cəmi � ay 
sonra Azərbaycan Respublikasının Prezi-
denti İlham Ԥliyevin təşəbbüsü ilə � iyul 
2024-cü il tarixdə Türk Dövlətləri Təşkila-
tının Dövlət başçılarının qeyri-rəsmi =irvə 
görüşünün işğaldan azad edilmiş və böyük 
sürətlə yenidən qurulmuş Şuşa şəhərində 
keçirilməsi böyük siyasi tədbirdir. Türk 
Dövlətləri Təşkilatı Dövlət başçılarının 
Şuşa =irvə görüşü Prezident İlham Ԥli-
yevin Türk Dünyası Proqramının növbəti 
təntənəsidir. 

Prezident İlham Ԥliyev Türk dövlətləri 
arasında inteqrasiyanı daha da genişləndir-
mək və möhkəmləndirmək baxımından 14 
fevral 2024-cü ildə Milli Məclisdə “Türk 
dünyası ailəsi” haqqındakı strateMi hədəf-
ləri Türk Dövlətləri Təşkilatının Dövlət 
başçılarının qeyri-rəsmi Şuşa =irvəsində 
əldə etdiyi mühüm nəticələrlə mükəmməl 
şəkildə həyata keçirmişdir. Türk Dövlət-
ləri Təşkilatına üzv ölkələrin Şuşa =irvə 
görüşündə müzakirə etdikləri məsələlər 
Prezident İlham Ԥliyevin bu istiqamət-
də irəli sürdüyü çağırışların Azərbaycan 
üçün olduğu qədər Türk dünyası üçün də, 
ümumən dünya birliyi üçün də əhəmiy-
yətli olduğunu nümayiş etdirir. Xüsusən, 
Azərbaycan xalqının lideri İlham Ԥliyevin 
Türk Dövlət başçılarının � iyul  2024-cü 
il tarixli qeyri-rəsmi Şuşa =irvəsində 
səsləndirdiyi aşağıdakı müddəalar Türk 
dünyasını daha mühüm hədəÀərə doğru 
inkişaf etdirməyə ünvanlanmışdır: “Türk 
dövlətləri ilə əlaqələrin genişləndirilməsi, 
 TDT-nin gücləndirilməsi Azərbaycanın 
xarici siyasətinin prioritet istiqamətidir... 
Türk Dövlətləri Təşkilatı dünya miqya-
sında güc mərkəzlərindən birinə çevrilmə-
lidir. Biz böyük coğrafi məkanları əhatə 
edirik, üzv dövlətlərdə müsbət demoqrafik 
dinamika müşahidə olunur. Hərbi potensi-
alımız döyüş meydanında özünü dəfələrlə 
göstərmişdir. =əngin təbii sərvətlərimiz, 
onların nəqli üçün müasir infrasturuktur, 
...nəqliyyat dəhlizləri vardır. =əngin və qə-
dim tariximiz, mədəniyyətimiz bizim bö-
yük sərvətimizdir. Xalqlarımızın ənənəvi 
dəyərlərə sadiqliyi və eyni etnik köklərə 
malik olmaları ölkələrimizi sıx birləşdirir. 
XX, əsr Türk dünyasının inkişafı əsri ol-
malıdır.”

Türk Dövlətləri başçılarının Şuşa =ir-
vəsində � iyul 2024-cü il tarixdə Azər-
baycan Respublikasının Prezidenti İlham 
 Ԥliyevin təşəbbüsü ilə türk respublikala-
rının liderləri tərəfindən imzalanmış Qa-
rabağ Bəyannaməsi Türk dünyasının 
inteqrasiyası və birliyi baxımından əldə 
olunmuş ən böyük nailiyyətdir. Bu, Türk 
Dövlətləri Təşkilatına üzv ölkələrinin döv-
lət başçılarının Türk dünyasında inteqrasi-
ya proseslərinin sistemli və məqsədyönlü 
şəkildə həyata keçirilməsini təmin edən ilk 
kollektiv bəyannamədir. Qarabağ Bəyan-
naməsi Türk Dövlətləri Təşkilatının yeni 
tarixi mərhələdəki strategiyası və taktika-
sını müəyyən edən sənəd kimi də mühüm 
əhəmiyyətə malikdir. Bütün bunlara görə, 
obrazlı şəkildə demək olar ki, Qarabağ Bə-
yannaməsi Türk dünyasının Birlik, həm-
rəylik və əməkdaşlıq manifestidir.

İsa HƏBİBBƏY/İ,
Azərbaycan Milli Elmlər Akademiyasının prezidenti, akademik

iyasi varislikdən 
iyasi liderliyə

Böyük gələcəyin strategiyası
S

COP29 “Freedom House”un da yuxusuna haram qatıb
(əvvəli 1-ci səhifədə)

Bildirlib ki, noyabrın əvvəllərində dünya 
liderləri, ətraf mühit fəalları və tədqiqatçılar 
COP29 üçün Azərbaycanda toplaşacaqlar. 
Ardıcıl üçüncü ildir ki, konfransa ənənəvi 
yanacaq növlərindən əhəmiyyətli dərəcədə 
asılı olan dövlət evsahibliyi edəcək.

Hesabata belə yüngülvari müqəddimə 
verdikdən sonra “Freedom House” əsas 
mətləbə gəlib. Necə deyərlər, sözünün 
“mustafasını” deyib. Qeyd edib ki, Azər-
baycan silahlı qüvvələri bir ildən çoxdur 
əvvəllər özünü idarə edən (?) Dağlıq Qara-
bağ ərazisinə hərbi hücuma keçərək, fakti-
ki olaraq, bütün etnik erməni əhalini sıxış-
dırıb çıxarıb. Azərbaycanın beynəlxalq 
birlik tərəfindən tanınmış ərazisini azad 
etməsi, dövlət suverenliyinin təmin olun-
ması istiqamətində ötən ilin sentyabrında 
atdığı addımlar “Dağlıq Qarabağ”ın (?) 
zorakılıqla ələ keçirilməsi” kimi qələmə 
verilib. Bildirilib ki, belə mötəbər tədbirin 
Azərbaycanda keçirilməsi potensial olaraq 
aktual qlobal problemlərin və çağırışların 
həlli səylərini, eləcə də çoxtərəÀi forumla-
rın etibarını sarsıdır (?).

Beləliklə, bir daha aydın olur ki, COP29 
yaxınlaşdıqca məlum anti-Azərbaycan qüv-
vələr insan hüquqları bəhanəsi ilə Azərbay-
cana qarşı hücumlarını intensivləşdiriblər. 
Erməni lobbisi ilə sıx əlaqəli olan “Free-
dom House” əvvəllər ermənipərəst motivlə-

rini gizlətməyə çalışırdısa, artıq bunu açıq 
şəkildə edir. Bu hücumları həmin təşkilatın 
erməni mənşəli əməkdaşlarının özlərinin 
həyata keçirdikləri də çoxdan sübut olunub. 
Eyni zamanda, “Freedom House” irqçi dü-
şüncəyə malik digər erməni aktivistlərin bü-
tün hücumlarını dəstəkləyir.

Bu istiqamətdə fikirlərini öyrəndiyi-
miz “Cənubi Qafqaz” politoloqlar klu-
bunun rəhbəri, iqtisadiyyat üzrə fəlsəfə 
doktoru, siyasi şərhçi İlqar 9əlizadə 

bildirdi ki, “Freedom House”, “Human 
Rights :atch”, Demokratiyanın İnkişafı 
Fondu və İnsan Hüquqları üzrə Beynəlxalq 
Tərəfdaşlıq kimi təşkilatların son addımla-
rı bir daha göstərir ki, Azərbaycana qarşı 
aparılan kampaniya planlı, sistemli, ko-
ordinasiya olunmuş prosesdir və müxtəlif 
vasitələrlə həyata keçirilir.

Onun sözlərinə görə, bu təşkilatlar 
ABŞ-nin USA,D təşkilatı tərəfindən ma-

liyyələşdirilir. Burada müəyyən sifariş də 
özünü göstərməkdədir: “Ԥslində, tarixi 
təcrübə bu tipli addımların nə bir təsirinin, 
nə də nəticəsinin olduğunu göstərir. Sadəcə 
olaraq, onlar öz mövcudluqlarını, gərək ol-
duqlarını, ayrılan vəsaitlərin “məqsədyön-
lü şəkildə” xərcləndiyini göstərmək üçün 
müxtəlif hesabatlar hazırlayıb yayırlar”.

İ.Vəlizadənin fikrincə, burada təəssüf 
doğuran hal ondan ibarətdir ki, beynəlxalq, 

yəni, dünya miqyasında fəaliyyət göstərən 
hüquq-müdafiə təşkilatı olduqlarını bəyan 
edən bu qurumlar bir dəfə də olsun Azər-
baycanın qaçqın və məcburi köçkün prob-
leminə diqqət yetirməyiblər. Onlar heç vaxt 
bu məsələ ilə bağlı açıqlama verməyib, he-
sabatlar hazırlamayıb. Heç bir beynəlxalq 
tədbir öncəsi belə bir addım atmayıblar. 
Azərbaycanın təbii sərvətlərinin uzun illər 
mənimsənilməsi, istismar olunması, maddi 

və mədəni irs nümunələrinin dağıdılması, 
talan edilməsi ilə bağlı hər hansı çağırış 
etməyiblər: “İndi isə onlar ermənilərin, 
necə deyərlər, könlünü almaq, xoşlarına 
gəlmək üçün dəridən-qabıqdan çıxırlar. 
Yeri gəlmişkən, burada əsas məqsəd təkcə 
ermənilərin xoşlarına gəlmək deyil. Onlar 
haylardan istifadə edərək regionda məkrli 
planlarını həyata keçirmək niyyətində-
dirlər. Amma bütün hallarda əsas məsələ 
bundadır ki, bu siyasət mötəbər, müəyyən 
təsirə malik dairələr tərəfindən dəstəklənir. 
Bu da xoşagəlməz və təəssüf doğuran hal-
dır”.

Müsahibimiz qeyd etdi ki, ölkəmiz 
indiyədək bu qarayaxma kampaniyaları-
nın heç birinə fikir verməyib və bundan 
sonra da verməyəcək. Ԥgər onlar ədalətli 
araşdırma aparmaq, hesabat hazırlamaq 
istəyirlərsə, təkcə erməni dostlarına deyil, 
eyni zamanda, Azərbaycan tərəfinə, yəni 
zərərçəkmiş tərəfə də müraciət etməlidir-
lər. Həmçinin, hesabat hazırlanarkən, baş 
vermiş hadisələrlə bağlı rəyləri soruşu-
lanlar arasında təkcə ermənilər yox, azər-
baycanlılar da olmalıdır. Yəni, obyektiv 
araşdırma bütün tərəÀərin iştirak etdiyi 
araşdırmadır. Azərbaycanın iştirakı olma-
dan obyektiv araşdırma aparılmasından 
söhbət gedə bilməz.

